
NYƆŊMƆ BƆ NƆ FƐƐ NƆ!  Be ni 
Nyɔŋmɔ bɔ klɛŋklɛŋ gbɔmɔ adesa 
lɛ, Adam, ehi shi yɛ Eden Trom lɛ mli 
kɛ ehefatalɔ Hawa. Amɛyɛ mishɛɛ ni 

amɛmiibo Nyɔŋmɔ 
toi ni amɛnaa eŋɔɔmɔ 

kɛyaashi gbi ko …



“Ani Nyɔŋmɔ kɛɛ 
nyɛkaye tsei lɛ anɔ yibii
lɛ?” onufu lɛ bi Hawa.

“Wɔbaanyɛ wɔye tsei 
lɛ fɛɛ nɔ ayibii bɛ ja ekome pɛ.” eha hetoo 
ekɛɛ. “Kɛji wɔye loo wɔta nakai yibii lɛ ahe 
wɔbaagboi.” “Nyɛgbooo.”  Onufu lɛ kɛɛ. 

“Obaatsɔ tamɔ Nyɔŋmɔ.”
Yibii lɛ eko ba Hawa

tsine.  Ebo onufu lɛ toi
ni eye yibii lɛ eko.



Ni Hawa gbo Nyɔŋmɔ nɔ toi lɛ eha 
Adam yibii lɛ hu eko ni eye. Esa 
ni kulɛ Adam akɛɛ “Dabi! 
Migbooo Nyɔŋmɔ nɔ toi.” 



Be ni Adam kɛ Hawa gbo Nyɔŋmɔ nɔ toi amɛna 
akɛ amɛnyiɛ yayai. Amɛkpɛ agbami tso bai ni 
amɛkɛha amɛhe ni amɛyatee yɛ Nyɔŋmɔ hiɛ.



Gbɛkɛnaashi mli lɛ Nyɔŋmɔ ba 
trom lɛ mli.  Ele nɔ ni Adam kɛ 
Hawa efee momo.  Adam shwa 
Hawa.  Hawa shwa onufu lɛ.  
Nyɔŋmɔ kɛɛ.  “Onufu milomɔ bo.  
Ni bo yoo hejaaramɔ mli oofɔ bii 
yɛ.” “Adam ni ogbo toi hewɔ lɛ, 
alomo shikpɔŋ nɔ kɛ ŋmei kɛ 
aŋɛŋlɛ.  Tɔlɛ kɛ dɛŋme 
mli ooona odaaŋ 
ŋmaa yɛ.”



Ni Nyɔŋmɔ shwie Adam kɛ Hawa 
kɛje trom 

fɛfɛo lɛ mli. Ejaakɛ 
amɛfee esha, amɛkɛ Nyɔŋmɔ 

teŋ gbala! Ni Nyɔŋmɔ fee kerubim 
klante ni miikpɛ tamɔ la kɛwo Eden 
trom lɛ naa.  Ni Nyɔŋmɔ kɛ hewolo 
fee atade eha Adam kɛ Hawa.  
Nɛgbɛ Nyɔŋmɔ 
na hewolo 
lɛ kɛjɛ?



Fee sɛɛ Adam kɛ Hawa fɔ bii. Amɛkromobi 
lɛ gbɛi ji Kain, okwaafonyo ni.  Binuu ni ji enyɔ, Habel, 
tookwɛlɔ ni. Gbi ko lɛ Kain kɛ eŋmɔshinii lɛ eko sha 

afɔle eha Nyɔŋmɔ.  Habel kɛ etoo 
ni ewo fɔ sha afɔle eha Nyɔŋmɔ.  

Nyɔŋmɔ hiɛ sɔ 
Habel afɔle 

lɛ nɔ.



Nyɔŋmɔ hiɛ esɔɔɔ Kain afɔle 
lɛ. Kain mli fu. Si Nyɔŋmɔ 
kɛɛ, “Ani kɛji ofee ekpakpa 
lɛ ohiɛ baŋ nyam?”



Kain mlifu lɛ baa shi ni ejeee emli. 
Fee sɛɛ ni amɛtee ŋa nɔ lɛ ete shi 
ewo Habel- ni egbe lɛ!



Nyɔŋmɔ bi Kain. “Nɛgbɛ onyɛmi, 
Habel yɔɔ?” “Mile,” Kain male. 
“Ani miji minyɛmi lɛ nɔkwɛlɔ?” 
Nyɔŋmɔ gbala Kain toi ni ehaaa 
shikpɔŋ nii aba aha lɛ ni etsɔ 
kobolɔ kɛ shikpalɔ.



Kain shi Nyɔŋmɔ hiɛ.  Eyaŋɔ Adam kɛ Hawa bi kɛ hi shi.  
Amɛfɔ bii. Kain bii kɛ shwiei yi maŋ ni eto shishi lɛ.



Nakai bei mli nɔŋŋ Adam kɛ Hawa 
shwiei lɛ hu yi ba fa. Nakai bei amli lɛ 
gbɔmɔ walasɛɛ tsɛɔ yɛ shikpɔŋ lɛ nɔ.



Ni efɔ ebinuu Set lɛ, Hawa kɛɛ “Nyɔŋmɔ 
eha mi Set kɛto Habel najiaŋ.” Set she 
Nyɔŋmɔ gbeyei ni ehi shi ni efɔ bii pii ni 
eye afii 912 dani egbo.



Yɛ shikpɔŋ lɛ nɔ gbɔmɔ fee esha ni be mli 
ni afɔfɔi lɛ belɛ esha lɛ mli fa.  Naagbee 
Nyɔŋmɔ to eyiŋ akɛ ebaakpata gbɔmɔ 
kɛ Kooloi kɛ loofɔji fɛɛ ahiɛ.  Nyɔŋmɔ 
shwa ehe akɛ ebɔ gbɔmɔ adesa.  
Shi Nyɔŋmɔ na nuu 

kome he 

miishɛɛ ...



Nuu nɛɛ ji Noa.  Set shwiei lɛ eko ni, Noa ji jalɔ 
ni shwamɔ ko bɛ ehe.  Ehi shi eha Nyɔŋmɔ. Etsɔse 

ebii lɛ hu ni amɛshe Nyɔŋmɔ gbeyei.  
Agbɛnɛ Nyɔŋmɔ fee eyiŋ akɛ ebaatsɔ 

Noa nɔ kɛbaatsu 
naakpɛɛ nii ko.



Gbɔmɔ Adesa amanehulu/awerɛho sane lɛ shishijee

Sane ni jɛ Nyɔŋmɔ wiemɔ mli, Ŋmalɛ Krɔŋkrɔŋ lɛ

ni anaa yɛ

1 Mose 3-6

“Owiemɔi lɛ haa kane.” 
Lala 119:130

Naagbee



Bibla sane nɛɛ gbaa wɔ Nyɔŋmɔ 
agbojee he sane mɔ ni bɔ wɔ ni esumɔɔ ni wɔle lɛ lɛ.

Nyɔŋmɔ le akɛ wɔfee nibii fɔji ni etsɛɔ lɛ esha.  Esha dɛŋ 
nyɔmowoo gbele ni, shi Nyɔŋmɔ sumɔɔ wɔ waa akɛ etsu ebinuu 
kome, Yesu, ni ebagbo yɛ sɛŋmɔtso yɛ eshai ahewɔ. Yesu te shi 
kɛjɛ gbohiiajeŋ ni etee eshia yɛ ŋwɛi! Kɛji ohe Yesu nɔ oye ni 
obi lɛ akɛ ekɛ ohe eshai afa bo lɛ ebaafee! Ebaahi omli amrɔ 

nɔŋŋ ni okɛ lɛ baahi shi kɛya naanɔ.

Kɛji ohe oyeɔ akɛ enɛ ji anɔkwale lɛ, kɛɛmɔ enɛ otsɔɔ Nyɔŋmɔ:
O Yesu, Miheɔ miyeɔ akɛ bo ji Nyɔŋmɔ, obatsɔ gbɔmɔ adesa ni 
obagbo kɛkpɔ mihe eshai ni amrɔ nɛɛ ohiɛ ka lolo. Ofainɛ ba 

miwala mli ni okɛ mihe eshai afa mi koni mana wala hee agbɛnɛ, 
bɔ ni afee ni gbi ko mikɛ bo abahi shi kɛya shi naanɔ. Wa mi 

ni mabo bo toi ni mahi shi maha bo akɛ obi. Amɛn.

Kanemɔ Ŋmalɛ Krɔŋkrɔŋ ni okɛ Nyɔŋmɔ agba sane daa gbi!  
Yohane 3:16

